
Duke u nisur nga dispozitat e Kushtetutës së Republikës së Maqedonisë dhe  veçanërisht nga neni 40 me të cilin shteti siguron mbrojtje dhe kujdes të veçantë për familjen, neni 47 me të cilin garantohet dhe nxitet liria e krijimtarisë shkencore, artistike etj., si dhe neni 25 me të cilin çdo qytetarit i garantohet respektimi dhe mbrojtja e jetës së tij personale dhe familjare, të dinjitetit dhe autoritetit; 

Duke anticipuar me vendosmëri interesin e afirmuar shtetëror të Republikës së Maqedonisë për anëtarësim në Unionin Evropian; 


Duke u thirrur në konventat ndërkombëtare përkatëse, të cilat janë pjesë e rregullimit juridik të Republikës së Maqedonisë dhe veçanërisht në Konventën e Kombeve të Bashkuara për të drejtat e fëmijës, Konventën e Këshillit Evropian për sajber-krimin, Konventën e Këshillit Evropian për mbrojtjen e fëmijëve nga eksploatimi seksual dhe abuzimi seksual;  


Duke e përkrahur zhvillimin e mëtejshëm të teknologjisë informatike dhe internetit në dritën e proceseve të globalizimit dhe forcimit të ndërvarshmërisë së shteteve në botë; 


Të bashkuar në dëshirën për angazhim të përgjithshëm për internet më të sigurt, i cili do të jetë në funksion të zhvillimit të mëtejshëm të "shoqërisë së bazuar në dije" në pajtim me standardet dhe praktikat e Unionit Evropian; 


Duke u orvatur që në kuadër të zhvillimit të teknologjisë informatike të nxitet angazhim më i gjerë shoqëror për mbrojtjen e familjes dhe përparimit të mëtejshëm të të drejtave të fëmijës; 


Duke iu bashkangjitur shënimit të ditës evropiane për internet më të sigurt dhe në bazë të nenin 68 paragrafi 2 të Kushtetutës së Republikës së Maqedonisë, Kuvendi i Republikës së Maqedonisë në seancën e mbajtur më 1 mars 2010, miratoi: 

DEKLARATË PËR INTERNET MË TË SIGURTË 

1. Duke pasur parasysh arritjet civilizuese të shteteve demokratike, orvatemi për përparim të mëtejshëm të parimeve kushtetuese të lirisë së të shprehurit, si dhe të lirisë së krijimtarisë shkencore, artistike etj., në dritën e zhvillimit  të teknologjisë informatike në pajtim me standardet dhe praktikën e shteteve anëtare të Unionit Evropian (UE) dhe të vetë UE-së, pasi kjo paraqet një nga mënyrat për sigurimin e mëtejshëm të përparimit të përgjithshëm kulturor, arsimor, ekonomik dhe politik të Republikës së Maqedonisë (RM-së); 

2. Duke konstatuar ndikimin pozitiv të teknologjisë dhe të internetit mbi zhvillimin e "shoqërisë së bazuar në dije", i nxisim organet shtetërore, organizatat nga shoqëria civile dhe institucionet arsimore në pajtim me standardet dhe praktikën e shteteve anëtare të UE-së dhe të vetë UE-së, t'i kushtojnë më tepër kujdes krijimit të rrethit të internetit më të sigurt për fëmijë, ndërmjet tjerash, edhe me themelimin e institucioneve përkatëse të kësaj sfere, siç është Qendra për Internet më të Sigurt;  

3. Duke anticipuar rolin dhe rëndësinë edhe të sektorit privat në zhvillimin e mëtejshëm të shoqërisë informatike, kurse nën prizmin e nevojës së forcimit të mëtejshëm të përgjegjësisë shoqërore në të gjitha segmentet, ua tërheqim vërejtjen internet provajderëve që në kuadër të ofertës së tyre, ndërmjet tjerash, t’i promovojnë pakot përkatëse të internetit në pajtim me standardet dhe praktikën e shteteve anëtare të UE-së dhe të vetë UE-së, të cilat mundësojnë që fëmijët të jenë të mbrojtur nga qasja në përmbajtjet e Internetit, të cilat janë të dëmshme për moralin dhe shëndetin e tyre.  

4. Duke u nisur nga fakti se dituria dhe arsimi janë mjetet më efikase për mbrojtjen e fëmijëve nga rreziqet e pranishme në internet, e nxisim Ministrinë e Arsimit dhe të Shkencës të RM-së që në programet arsimore për arsimin fillor dhe të mesëm të futin përmbajtje të cilat do t’u mundësojnë fëmijëve të mësojnë se si të sillen dhe si të mbrohen nga kërcënimet për siguri që ekzistojnë në internet;   

5. Jemi të vetëdijshëm për rëndësinë e madhe të arsimit, veçanërisht në dritën e sigurimit të qasjes së mëtejshme të teknologjisë informatike për qytetarët e RM-së, i inkurajojmë institucionet shtetërore, sektorin civil, si dhe institucionet arsimore të vazhdojnë dhe t’i përforcojnë angazhimet në drejtim të forcimit të vetëdijes publike te prindërit për rëndësinë e krijimit të rrethit të internetit më të sigurt për fëmijët në pajtim me standardet dhe praktikën e shteteve anëtare të UE-së dhe të vetë UE-së; 

6. Duke e parë se gjithnjë e më shumë aktivitetet jetësore reale të qytetarëve zhvillohen edhe në Internet, me ç'rast me rëndësi të veçantë është realizimi i plotë i parimit kushtetues me të cilin çdo qytetari i garantohet respektimi dhe mbrojtja e jetës së tij personale dhe familjare, i dinjitetit dhe autoritetit, i bëjmë thirrje Drejtorisë së RM-së për Mbrojtjen e të Dhënave Personale të vazhdojë dhe t’i përforcojë aktivitetet e saj në drejtim të mposhtjes së përdorimit të pautorizuar dhe shtrembërimit të të dhënave personale të qytetarëve në Internet; 

7. Duke e parë edhe rolin e gjithë shtetit në drejtim të sigurimit të rrethit të internetit më të sigurt, si dhe krijimin e parashikimeve për zhvillimin e mëtejshëm të "shoqërisë së bazuar në dije", e nxisim Qeverinë e Republikës së Maqedonisë dhe njësitë e vetëqeverisjes lokale që të bëjnë përpjekje të mëtejshme në qasjet në përmbajtje e pikave publike "wireless" të hapura nga ana  e tyre, si dhe në kuadër të shkollave shtetërore, ku ka lidhje interneti të krijohen teza, të cilat do t’u mundësojnë fëmijëve të mbrohen nga qasja në përmbajtjet në internet të cilat janë të dëmshme për moralin dhe shëndetin e tyre;  

8. Duke konstatuar rëndësinë e pakontestueshme të teknologjisë informatike për zhvillim të mëtejshëm të "shoqërisë së bazuar në dije", si njëra nga mënyrat kryesore të dinamizmit të zhvillimit të RM-së, i nxisim institucionet të vazhdojnë dhe t'i përforcojnë financimet e hulumtimeve shkencore në sferën e teknologjisë informatike;  

9. Duke e parë rolin më të madh të përmbajtjeve multimediale në formësimin e pikëpamjeve të qytetarëve, veçanërisht të fëmijëve, i bëjmë thirrje institucioneve të shtetit që në kuadër të kompetencave të tyre të inaugurojnë sisteme personale apo të pranojnë ndonjë nga sistemet evropiane të rangimit të përmbajtjeve multimediale sipas moshës së cilës i dedikohen;  

10. Deklarata do të parashtrohet në Qeverinë e Republikën e Maqedonisë, në odat ekonomike, universitetet, si dhe në shoqatat e organizatave joqeveritare në RM;  

11. Kjo deklaratë do të botohet në “Gazetën zyrtare të Republikës së Maqedonisë”. 

